
সদায়ে সমাধি ব্ৰহ্মত হৈব মতি।

সেহিজন গুৰু শিষ্য পাইব মুখ্যগতি॥

সদায়ে সন্তুষ্ট মনে নেৰিবে স্মৰণ।

তেবেসে বুলিয় শিষ্য গুৰু একজন॥

লোভ মোহ কাম ক্ৰোধ আছে শৰীৰত।

চাৰিকো ছিণ্ডিয়া দূঢ়ে ৰহিবে ব্ৰহ্মত॥

অহঙ্কাৰ ছেদিয়া নিৰ্ম্মল হুইব মন।

জানিবা অৰ্জ্জুন শিষ্য গুৰু সেহিজন॥

অষ্ট গোট পদ্ম আছে শৰীৰত।

সেহি পদ্ম পুজি সদা বহিব ব্ৰহ্মত॥

ব্ৰহ্মত পশিয়া নিৰ্ম্মল হইব মন।

তেবেসে বুলিয়া শিষ্য গুৰু একজন॥

সবাকে চৈতন্য হেন দেখিবে সমান।

মহাব্ৰহ্ম বুলি সদা কৰিবেক ধ্যান॥

অভেদ মাননি দৃঢ় ধৰিবে নিশ্চয়।

তাকেসে বোলয় শিষ্য গুৰু পৰিচয়॥

গুৰুৰ চৰণ নিয়া হৃদয়ে ধৰিব।

এহি মহাব্ৰহ্ম বুলি আনন্দ কৰিব॥

ইন্দ্ৰিয়ক দমি দৃঢ়ে ধৰিব নিশ্চয়।

সেহিজন ভৈলা সখি গুৰু পৰিচয়॥

প্ৰকৃতি পুৰুষে ভিন্ন বুদ্ধি ভৈল যাৰ।

সেহিসে বিপতি সত্যে গতি নাহি তাৰ॥

এক ৰূপ কৰি দুইকো ধৰিব নিশ্চয়।

তেবেসে বলিয়া শিষ্য গুৰু পৰিচয়॥

এতেক লক্ষণ যাৰ ভৈলা শৰীৰত।

তেবেসে ৰহিব শিষ্য গুৰু সংসাৰত॥

অময়া মাননি সেবা ধৰিব নিশ্চয়।

তেবেসে বুলিয়া শিষ্য গুৰু পৰিচয়॥

মহাজ্ঞান বুলি তত্ত্ব পৰম বিশ্বাস।

সত্যে সত্যে সত্যে সখি কৰিলো প্ৰকাশ॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

